
Sazetak

Karakteristika vremena u kome Zivimo jesu promjene u savremenoj ekonomskoj praksi i teoriji.
Govori se o digitalnoj ili informacijskoj ekonomiji. Empirijski oblik takvih promjena je privre-
dna globalizacija. Privredna globalizacija kao opsti trend ukazuje na prevodenje nacionalnih
privreda u jedinstven svjetski privredni prostor u kojem nestaju vjestacke prepreke izazvane
prvenstveno politickim intervencijama.

Informacijska i komunikacijska a posebno internetska tehnologija imaju snaZan uticaj na pro-
mjenu ekonomske strukture nacionalnih - svjetskog privrednog sistema. One djeluju na sve
dimenzije ekonomskog Zivota, zadrZavajuli standarde razvijene u doba industrijske ekonomi-
je, ali ostavljajuci mogucnosti za izrazavanje individualnih, grupnih i nacionalnih posebnosti.
Ne razmatrajuci detaljnije istoriju nastanka Interneta, u radu je naglaseno kako su sa stajalista
uticaja na ekonomiju postindustrijskog doba bitna tri elementa globalne mreZe:

. spontanost u mzvoju mreze,

o klijentsko-posluZziteljska arhitektura,

o standardizacija usluga.

Kljuéne rijeci: Globalizacija, promjene, Internet, postindustrijsko doba

Abstract:

The characteristic of the times in which we live are the changes in the modern economic theory
and practice. We talk about the digital or information economy. Empirical forms of such changes
is economic globalization. Economic globalization as a general trend indicates a translation of
national economies into a single world economic space where disappearing artificial obstacles
caused primarily by political interventions.

Information and communication technology and especially the Internet have a strong impact
on the change in the economic structure of the national - the world economic system. They ope-
rate on all dimensions of economic life, while maintaining the standards developed in the era
of industrial economy, but leaving the possibility for the expression of individual, group and
national specificities.

Without considering the detailed history of the emergence of the Internet, the paper emphasized
that from the point of impact on the Economy of the postindustrial era, three elements of the
global network are important:

o spontaneity in network development,

. Client-server architecture,

o Standardization of services.

Uvod

Organizacijska fleksibilnost i intenzivna primjena elektronske i mrezne poslovne in-
frastrukture postaju nuznim pretpostavkama buduceg poslovnog uspjeha posto se sma-
tra da ¢e uspjesne kompanije u buducnosti ¢esto i neusporedivo intenzivnije nego ranije
trebati mijenjati i inovirati svoje modele poslovanja kako bi efikasno odgovorile stalnim
tehnologkim izazovima.

Tradicionalni su poslovni modeli bili prili¢no jednostavni i prilagodeni relativno rijet-
kim i predvidivim promjenama trzi$nog okruzenja. Stalne tehnoloske inovacije i globali-
zacija poslovanja omogucuju stvaranje nove, mrezne infrastrukture poslovanja, to uz in-
tenzivnu primjenu informacijske i komunikacijske tehnologije te elektronskog poslovanja
dramati¢no utice na porast broja, vrsta i varijacija postoje¢ih poslovnih modela. Nova se
ekonomija —ekonomija postindustrijskog doba ogleda u ¢injenici da vremenske i geograf-
ske barijere poslovanja nestaju, a ukupna ponuda postaje rezultat rada umrezenih organi-
zacija u kojoj korisnici i krajnji kupci imaju aktivnu ulogu u stvaranju nove vrijednosti[1].

Struktura se danasnje ekonomije sustinski mijenja, od tradicionalne ekonomije prema
informacijskoj ekonomiji i ekonomiji znanja. Ekonomske aktivnosti u informacijskoj ili
ekonomiji postindustrijskog doba viSe nisu ovisne isklju¢ivo o dostupnosti i eksploataciji
teoretski iscrpljivih fizickih resursa poslovanja (sirovina, masina, materijala). Globalizacija
poslovanja i tehnoloski napredak dovode do ¢injenice da osnovni resurs poslovanja nove
ekonomije postaju informacija i znanje-neopipljivi resursi do kojih se dolazi novim orga-
nizacijskim i poslovnim modeliranjem. Put prema informacijskom drustvu i dru$tvu zna-
nja postaju osnovni imperativi zemljama koje ostvaruju visoke stope rasta i razvoja. Tako
radikalne promjene u pristupu poslovanju i potreba za izgradnjom bitno drugacijih mo-
dela poslovanja vode nas do obiljezja nove ekonomije - ekonomije postindustrijskog doba.

Primjena interneta kao infrastrukture modernog poslovanja rezultira Sirenjem poslo-
vanja izvan granica kompanije i povezivanjem s neposrednim okruzenjem, pojavom i ra-
zvojem elektronskih trzista i osmisljavanjem koncepta integrisanog elektronskog poslova-
nja. Visok nivo povezanosti informacionih sistema omogucuje intenzivnu komunikaciju
i razmjenu informacija, znanja i sadrzaja jer su troskovi njihove distribucije vrlo niski.

Osnovna infrastruktura poslovanja postaje javno dostupna globalna elektronska mre-
Za, a snazan razvoj raznih vrsta servisa koje se putem nje nude uzrokuju bitne promjene u
odvijanju poslovnih procesa i ekonomskih aktivnosti u cjelini. Uspje$ne svjetske kompanije
nisu htjele propustiti priliku i moguénosti koje pruza novi nacin poslovanja, pa su ulagali
i dalje ulazu znatna financijska i ostala sredstva u razvoj elektronskog nacina poslovanja i
informacijske poslovne infrastrukture([2].

Pojam nove ekonomije - ekonomije postindustrijskog doba sluzi za oznacavanje novih
proizvoda, usluga, trZista i brzorastucih sektora ekonomije, posebno onih koji se zasnivaju na
Internetu i elektronskom poslovanju kao osnovnoj infrastrukturi poslovanja. Zato se pojam
ekonomije postindustrijskog doba odnosi na skup kvalitativnih i kvantitativnih metoda i
tehnika koje su sustinski promijenili strukturu, na¢in funkcionisanja i pravila ekonomije.
Cesto je nazivamo i informacijskom ekonomijom ili ekonomijom znanja posto se zasniva
na intenzivnoj primjeni informacija i znanja u kontinuiranom procesu inovacije, kreativ-
nosti i stvaranju nove vrijednosti.

U novoj eri poslovanja internetska tehnologija postaje dominantnom poslovnom infra-
strukturom koja uti¢e na sve poslovne aktivnosti. Iako jos nije dovoljno teoretski obraden
pojam i ne postoji opsteprihvacena i formalna definicija nove ekonomije - ekonomije po-
stindustrijskog doba, mnoge poslovne organizacije i njihovi menadzeri su svjesni njenih
trendova i smjernica: novih pravila poslovanja, razvoja novih trzi$ta i razvoja novih po-
slovnih modela[3].

Internet - novi globalni privredni prostor

Kada je dosla do izrazaja ideja da Internet ne mora sluziti iskljuc¢ivo za prenos ili raz-
mjenu informacija na daljinu, ve¢ to moze biti globalna mreza s dodatnom vrijednos¢u,
bio je to prvi korak u razvoju potpuno novog internetskog privrednog prostora.

Vremenom se internetski privredni prostor poceo profilirati, tako da su se iskristalisala
Cetiri odvojena privredna sektora:

o sektor proizvodaca elemenata ineternetske infrastrukture,

« sektor ponudaca internetskih usluga i aplikacija,

« sektor elektronskih trgovaca razne robe i usluga,

« sektor posrednika u elektronskom trgovanju.

Globalizacija privrednih djelatnosti u internetskom prostoru vidljiva je po mnogo
¢emu. Evidentno je da svi subjekti djeluju globalno, jer trziSta na koja pretenduju nemaju
nikakvih geografskih ili geopolitickih obiljezja. S druge strane, kupci naj¢esce ni ne znaju
gdje je lociran subjekt s kojim stupaju u direktni kontakt i eventualno dogovaraju posao.
U komunikacijskom smislu ne postoje nikakva ogranicenja, jer je dozvoljena upotreba
svih jezika, Zargona, pisama, stilova komuniciranja, na¢ina oslovljavanja i dr. Javljaju se
problemi pravne regulative pri vodenju poslova u virtualnom prostoru, namecuéi potre-
bu dono$enja novih vrsta pravnih normi i medunarodne pravne regulative. Intenzivnijom
primjenom elektronskog novca bri$u se i monetarne specifi¢nosti sredina iz kojih dolaze
privredni subjekti.

Globalizacija posredstvom Interneta ima za posljedicu i bitne promjene poslovne klime
i raspolozenja u kojima se odvijaju privredne aktivnosti. Tako, npr. raste stepen demokrati-
zacije u odnosima medu internetski povezanim subjektima, jer nema nikakvog mehanizma
koji bi opstruirao spontane teznje ka demokratizaciji ve¢inskog dijela svjetske zajednice.
Internetsko je trziste blisko perfektnome. Devijacije i zloupotrebe kao popratna pojava,
objektivno postoje, ali tendencijski njihovo znacenje postaje sve manje[4].

Intenzivna primjena informacijsko-komunikacijske tehnologije, uglavnom globalne
javne mreze Interneta, vodi prema virtualnim i mreznim oblicima poslovanja pri ¢emu se
organizacijska struktura pocinje graditi oko toka informacija, a ne vise isklju¢ivo oko toka
fizi¢kih proizvoda. Razlozi za takve promjene su ekonomske prirode: razvojem javnih ra-
¢unarskih mreZa globalnog dometa pracenja i kontrola toka informacija neusporedivo je
jeftinije i produktivnije nego pracenje toka fizickih proizvoda. Time nastaju informacijske
i mreZne organizacije, a mrezni oblici poslovanja postaju dominantnim oblikom poslova-
nja. Informacijska se organizacija zasniva na mreznoj infrastrukturi koja omogucuje brz,
jeftin i nesmetan globalni prenos informacija i znanja - zavidan nivo komunikacije s po-
slovnim okruZzenjem.

Primjena mreZne infrastrukture znaci povecanje koli¢ine i brzine razmjene informacija
u svakodnevnom poslovanju, §to uz stalan pad cijena informati¢ke opreme i opsti trend
povezivanja poslovanja uz upotrebu informacijsko-komunikacijske tehnologije vodi prema
povecanoj dinamici poslovanja stvarajuéi turbulentno trzi$no okruzenje podlozno stalnoj
promjeni. Prema tome, za razliku od predvidljivog trzisnog okruzenja i periodi¢nih pro-
mjena u tradicionalnoj ekonomiji, osnovno je obiljezje ekonomije postindustrijskog doba
stalan tehnoloski razvoj, nepredvidljivost, ubrzano i dinami¢nije poslovanje.

Informacijska ekonomija - ekonomija postindustrijskog doba

Saznanje o presudnoj vaznosti informacije kao dominantnog elementa pri vodenju i
usmjeravanju razvoja, uz inovacije u teoriji trzista i cijena, doveli su do postepene formu-
lacije koncepta informacijske ekonomije[5].

Informacijska ili ekonomija postindustrijskog doba zasniva se na tri nacela:

» kompleksnosti,

o haosu,

o sinergiji.

Kompleksnost se u ekonomskoj nauci javlja kao novi pojam ¢ije proucavanje u velikoj
mjeri oteZava ¢injenica da kompleksne forme karakterise visok stepen individualnosti, ¢iji
su razlozi:

o kompleksni sistemi u pravilu nisu rezultat sukcesivnog slijeda dogadaja,

o kompleksni sistemi uklju¢uju gotovo uvijek veliki broj komponenata,

o pokretacka snaga kompleksnih sistema je njihova otvorenost prema okolini,

o kompleksni sistemi u pravilu nisu linearni, te se njihovo ponasanje ne moze obja-

$njavati linearnim odnosima,

o kompleksni se sistemi ne mogu dobro tretirati analiticki, ve¢ im je potrebno pristu-

piti holisticki.

Haos se javlja kao izraz posebnih oblika kompleksnosti. Rije¢ haos smatra se u uobica-
jenim uslovima komuniciranja ne¢im negativnim i destruktivnim. Medutim, teorije haosa
ukazuju i na neka drugacija obiljezja haosa. Tako se tvrdi kako haos u svojoj sustini sadrzi
i klicu stvaralacke komponente, s obzirom na to da on usmjerava u nove oblike uredenja i
kompleksnosti. Element slucajnosti otvara haoti¢nim sistemima nove horizonte slobode i
daje mogu¢nosti ispitivanja novih tipova odnosa unutar sistema.

Sinergija ne podrazumijeva nikakvu prisilu ni zabranu, niti se ostvaruje svjesnim na-
porom. Svaki element sistema djeluje vode¢i se vlastitim - krajnje egoistickim ciljem, tako
da njihovi ciljevi mogu biti vrlo razli¢iti. Pa ipak, svi oni funkcioni$u tako da spontano
pomazu jedni druge. Konac¢ni je rezultat nepostojanje unutrasnjih konflikata u sistemu i
povecanje kvaliteta funkcije cjeline.

Sva tri elementa, medusobno isprepletena i integrirajuca ¢ine samoorganizujudi sistem.
Takvi su sistemi dinamicke strukture zato $to posjeduju sposobnost prelazenja iz postoje-
¢ih u neka nova stanja na nepredvidiv nacin, s obzirom na to da mogu birati izmedu vise
transformacijskih opcija. Poslije transformacije sistemi poprimaju drugacije osobine kao
$to su kompleksnija stanja u odnosu na ona od ranije.

U prikazu informacijske ekonomije treba uzeti u obzir jo$ jedan bitan element, a to je
informacija. Organizacija se vi$e ne shvata kao struktura sistema, ve¢ kao nacin usposta-
vljanja veza unutar nje same. Te su veze kvalitetnije $to je bolji protok informacija medu
elementima organizacijske strukture sistema.

Internet kao infrastruktura ekonomiji postindustrijskog doba

Op¢enito je poznato da je Internet globalna komunikacijska mreza, na koju danas,
prema najnovijim procjenama, moze pristupiti 4 milijarde ljudi u svijetu. Od tog broja
674 miliona korisnika zive u Evropi, pri ¢emu je godi$nji porast u odnosu na 2017.godinu
iznosio 6% (37 miliona)[6].

Sa stajali$ta uticaja Interneta na ekonomiju postindustrijskog doba bitna su tri elemen-
ta globalne mreze:

« spontanost u razvoju mreze - neupravljivost,

« Kklijentsko-posluziteljska arhitektura,

« standardizacija usluga.

Neupravljivost Interneta

Internet nije nastao smisljeno i planski, ve¢ viSe-manje spontano. Upravo zbog visokog
stepena stihijnosti - slu¢ajnosti njegovog razvoja, Internet nikada nije mogao biti podvr-
gnut bilo kakvim ozbiljnijim i sistematskim aktivnostima regulacije i kontrole upravljanja.
Odatle proizlazi jedno od osnovnih svojstava Interneta - njegova neupravljivost.

Iz tog svojstva proizlazi mnogo dobrih, ali i loih strana Interneta. Medu pozitivnim
treba ista¢i mogucnosti uspostavljanja novih tipova odnosa medu korisnicima i pruzanja
najrazlicitijih vrsta informacija i poslovnih usluga, te pokretanje kreativnosti i preduze-
tnosti korisnika. Svako moze na Internetu raditi ,,§ta god mu padne napamet®, jer nema
nikoga ko mu moze nesto braniti ili dopustati - pitanje je samo ima li to smisla i isplati li
se. Jedan od najvaznijih produkata takve liberalnosti Interneta i njegove otvorenosti prema
novim idejama je koncept elektronskog poslovanja.

Apsolutna sloboda djelovanja kakvu uzivaju korisnici Interneta nekima je poticaj na
preduzimanje drustveno nepozeljnih aktivnosti. Zato je Internet ,krivac” za nastajanje
mnogih novih oblika devijantnog ponasanja pojedinaca i grupa, od sitnih prevara i $ala,
preko psiholoski i socijalno patologkih pojava, pa sve do ozbiljnih kriminalnih delikata
kakvi u ,,neumrezenom® svijetu nisu ostvarivi.

Klijentsko-posluziteljska arhitektura

Sva filozofija Interneta saZeta je u njegovoj klijentsko-posluziteljskoj arhitekturi (engl.
Client-Server). Ovaj tip arhitekture mreznog sistema podrazumijeva da postoje neki mre-
zni subjekti koji drugim subjektima mogu pruziti neku informaciju i/ili uslugu. Subjekti
koji pruzaju informaciju ili uslugu nazivaju se posluziteljima /engl.Server), a oni koji in-
formacije ili usluge trebaju i traze su klijenti (engl. Client). S obzirom na to da se oni na
mrezu priklju¢uju pomocu racunara koji umjesto njih izvrsavaju odredene zadatke, pod
pojmovima klijenta i posluzitelja u uzem smislu u internetskoj se terminologiji ¢esto po-

drazumijevaju ra¢unari, odnosno, racunarski programi $to ,,u ime* ljudi klijenata i poslu-
zitelja obavljaju odgovarajuce zadatke.

Odnos klijenta i posluzitelja u klijentsko-posluziteljskoj arhitekturi Interneta prikazan
je na slici 1.

I N

. zabtiev. o
informacija

posluzitelj

¢
Klijent l
/‘

 upit

Slika 1. Odnos klijenta i posluZitelja (Izvor: Dukic,2012)

S obzirom na razli¢ite mogucnosti $to ih otvara Internet, viemenom je doslo do uske
specijalizacije pojedinih posluzitelja za davanje odredenih vrsta usluga. Najvaznije vrste
specijalizovanih posluzitelja su:

o davaoci infrastrukturnih telekomunikacijskih usluga,

o davaoci usluga pristupa Internetu,

« ponudaci informacijskih sadrzaja,

o ponudaci aplikacijskih usluga.

Davaoci infrastrukturnih telekomunikacijskih usluga (Telecommunication Services Pro-
viders) osiguravaju sredstva i nacine prenosa signala, kao nosioca podataka, na daljinu.
Zavisno od nacina prenosa podataka mogu se razlikovati davaoci usluga zi¢nog i bezi¢nog
prenosa podataka.

Osnovni model djelovanja davaoca infrastrukturnih usluga preuzet je iz telefonije. U
tom modelu davalac infrastrukturnih usluga tradicionalno uziva monopolski polozaj, $to sa
razvojem telekomunikacija i tendencija ja¢anja trzi$nih nacela i u ovom sektoru pokazalo
ogranicavaju¢im elementom. U SAD osamdesetih godina 20. vijeka, a kasnije i u drugim
zemljama, dolazi do procesa demonopolizacije i deregulacije u sektoru telekomunikacija,
pri ¢emu mnoge kompanije kao davaoci infrastrukturnih usluga, gube svoju privilegovanu
i ¢esto od strane drzave zasticenu poziciju.

Davaoci usluga pristupa Internetu ili davaoci internetskih usluga (engl. Internet Access
Providers ili Internet Service Provideras) ne osiguravaju fizicke (Zi¢ne i bezi¢ne) resurse za
prenos podataka na daljinu, ve¢ korisnicima pruzaju moguénosti prenosa podataka u skla-
du s protokolima, formatima i standardnim servisima kakve podrzava upravo Internet, a ne
bilo koji drugi vid telekomunikacija. U tehnologki i privredno manje razvijenim zemljama,
kao $to je BiH, ima primjera da iste organizacije igraju obavljaju obadvije uloge-davaoca
infrastrukturnih telekomunikacijskih usluga i davaoca usluga pristupa Internetu. Takva si-

tuacija je nepovoljna jer dovodi do monopolske pozicije, §to moze nepovoljno djelovati na
razvoj primjene Interneta, a korisnicima Interneta ogranicava slobodu odlucivanja i izbora.

Ponudaci informacijskih sadrZaja stvaraju svoje mreze za prikupljanje informacija iz
lokalnih izvora te njihovo dostavljanje - distribuciju zainteresovanim korisnicima. Cesto
nude internetskim korisnicima i moguénosti pretplate na informacije prikupljene iz razli-
¢itih izvora. U navedenom slucaju govori se o mrezama za prikupljanje/distribuciju infor-
macija, ¢iji je glavni element neki davalac informacijskog sadrzaja.

Jedan od novijih tipova subjekata $to se u Internetu javljaju od 1998. godine su davaoci
aplikacijskih usluga (engl. Application Service Providers). Radi se o firmama koje za ra¢un
drugih firmi obavljaju obradu podataka, obi¢no pomo¢u racunarskih programa (softvera)
nabavljenih iz treceg ili veceg broja izvora. Razlozi zbog kojih firme prepustaju svoje poslo-
ve racunarske obrade podataka drugim organizacijama - ponudac¢ima aplikacionih usluga
- u prvom su redu troskovne prirode (oslobadaju se nabavke skupe opreme, angazovanja
vecleg broja stru¢njaka informaticara).

Standardizacija usluga

Teoretski u Internetu nema apsolutno nikakvih ogranicenja u pogledu prirode same
ponudene usluge, niti s obzirom na nacin njena pruzanja - realizacije. Medutim, postavlja
se drugo vazno pitanje: ima li smisla i isplati li se pruzanje bilo kakve usluge, na bilo kakav
nacin i bilo kojem broju korisnika? Najces¢i odgovor na to pitanje bi bio negativan. Racio-
nalno i opravdano je nuditi i pruzati usluge koje ¢e pobuditi interesovanje $to veceg broja
potencijalnih korisnika, po mogu¢nosti, na sadrzajno i tehnicki unificiran nacin. Takva je
logika bila osnova za osmisljavanje standardnih internetskih usluga - servisa.

Prvi standardni mreZni servis bio je onaj zbog koga se i pristupilo razvoju koncepta
decentraliziranih komunikacijskih sistema u okvirima projekta ARPANET - servis preno-
sa organizovanih skupova podataka - datoteka podataka, s jednog ra¢unara na neki drugi,
udaljeni rac¢unar. Servis daljinskog prenosa datoteka namijenjen je prvenstveno prenosu
vecih, pazljivo organizovanih i strukturiranih skupova podataka. Medutim, korisnici mre-
znih komunikacijskih sistema, ¢esto imaju potrebu razmjenjivati manje i slabo strukturira-
ne skupove podataka - poruke. Zato je ubrzano poslije pokretanja servisa daljinskog pre-
nosa datoteka razvijen i servis namijenjen prije svega razmjeni kracih i privatnih poruka
medu pojedincima, prostorno udaljenim korisnicima mreze.

Kako bi predstavio infrastrukturu za organizaciju informacija dostupnih korisnicima
interneta u obliku tzv. hipermedijskih dokumenata, razvijen je i tre¢i osnovni servis sa-
vremenog interneta - Word Wide Web. Hipermedijski dokument predstavlja skup srodnih
informacija, iskazanih u tekstualnom, grafickom, video i/ili zvu¢nom obliku, koje se od-
nose na neki slozeni objekt.

Hipermedijski dokumenti odlikuju se trima vaznim i zanimljivim karakteristikama:

o Ne predstavljaju nikakav specifi¢an redoslijed ili hijerarhiju obuhvacenih informacija,

« Ne postoje ogranicenja u pogledu veli¢ine dokumenata (duzina je ograni¢ena samo

veli¢inom memorije posluziteljskog ra¢unara na komu se dokument publicira).

» Omogucuju da neke informacije budu u viSestrukim odnosima prema nekim drugim

informacijama, povezane tzv. hiperpoveznicama (engl. Link).

Tri opisana standardna internetska servisa smatraju se generickim, jer su nastali neza-
visno jedan od drugog, oslanjajuéi se na razli¢ite moguénosti mreznog komunikacijskog
okruzenja. Vremenom se razvija i mnostvo izvedenih internetskih servisa, koji postaju u
vecoj ili manjoj mjeri standardizovani.

Karakteristike i primjena intraneta

Intranet je bilo kakva unutra$nja mreza racunara neke firme ili ve¢ih i geografski dis-
pergovanih kompanija, pojedinih organizacijskih jedinica (sluzbi, pogona i sl.) koja funk-
cionie na nacin slican i kompatibilan Internetu. Najjednostavnije re¢eno, ,intranet je In-
ternet u kudi“ili ,,Internet u malom“[7].

Intranet se implementira stvaranjem internog weba unutar organizacije. Proces stva-
ranja ,internog weba“ obi¢no ukljucuje:

« instalaciju posluziteljskog racunara,

o priklju¢ak postojecih ili novih radnih stanica ili li¢nih ra¢unara firme na posluzitelj-

ski ra¢unar kao njegovih klijenata,

« dodjeljivanje web adrese posluziteljskom ra¢unaru,

« instalisanje potrebnih posluziteljskih programa u posluziteljskom rac¢unaru,

« prevodenje dokumenata i ostalih informacija u stati¢ne web stranice,

o pohranjivanje kreiranih web stranica u odgovarajuce direktorije i poddirektorije po-

sluziteljskog racunara,

« utvrdivanje sigurnosne politike kojom ¢e se web stranice stititi od nedopustenog ko-

ri$¢enja i mijenjanja sadrzaja,

« obavjestavanje zaposlenih o novim mogu¢nostima, te uvjezbavanje za kori¢enje in-

traneta,

« aktiviranje intraneta.

Intranet na taj nacin postaje dijelom globalne mreze, tj. Interneta. Medutim, u njemu
su sadrzane informacije koje nacelno smiju biti dostupne sam zaposlenicima firme u ¢ijem
je intranet vlasni$tvu. U najve¢em broju slucajeva intranet prestavlja sredstvo putem kojeg
zaposlenici firme nesmetano pristupaju ,,ostatku Interneta, medutim, pristup intranetu iz
Interneta strogo se kontrolise.

Najée$¢a metoda zastite intraneta od neovlastenog pristupa intranetu tj. iz ,ostatka“
Interneta je postavljanje tzv. vatrenog zida. Vatrozid je racunarski program koji ostvaruje
nacelo usmjerene propusnosti intraneta prema Internetu omogucujudi pristup Internetu iz
intraneta, ali ogranicava pristup Interneta u intranet. Na slici 2. prikazana je zastitna uloga
vatrozida. Kao $to je izlozeno, Internet i intranet imaju mnogo sli¢nosti ali i medu njima
ima i razlika (Tabela 1).

Zbornik radova

Zastitni
zid

Slika 2. Uloga vatrozida (Izvor:Panian,2004)

Intranet Internet
Zasti¢ene informacije Javne informacije
Namijenjen zaposlenicima Namijenjen svakome
Saradni¢ka komunikacija Svi oblici komunikacije, usluga i transakcija
Usmjeren unutra$njim procesima Usmjeren trZistu
Mijenja organizaciju Mijenja odnose sa javno$éu
Naglasak na timskom radu i saradnji medu or- | Naglasak na kontaktima firme sa vanjskim su-
ganizacionim jedinicama bjektima
Visok stepen decentralizacije Tendencija centralizaciji

Tabela 1. Razlika izmedu Interneta i intraneta

ZAKLJUCAK

Primjena Interneta kao infrastrukture modernog poslovanja rezultira $irenjem poslo-
vanja izvan granica kompanije i povezivanjem s neposrednim okruzenjem, pojavom i ra-
zvojem elektronskih trzista i na kraju, osmisljavanjem koncepta integrisanog elektronskog
poslovanja. Visok nivo povezanosti informacionih sistema omogucuje intenzivnu komu-
nikaciju i razmjenu informacija, znanja i sadrzaja jer su troskovi njihove distribucije vrlo
niski.

Tako su naznake tehnoloske infrastrukture ekonomije postindustrijskog doba postojale
jos od sedamdesetih godina proslog vijeka, tek je pojava javne, globalno dostupne ra¢unar-
ske mreze omogucila novi pogled na mrezno, elektronski povezivo i lako dostupno global-
no ekonomsko okruzenje. Intenzivna primjena elektronskog nacina poslovanja ne odnosi
se samo na tehnoloska obiljezja, nego i na sve ekonomske aktivnosti, procese, strukture,
modele §to na kraju znaci da se radikalno mijenja i nacin stvaranja ekonomske vrijednosti.

